
АСАБЛІВАСЦІ  РАЗВІЦЦЯ ЮВЕЛІРНАГА МАСТАЦТВА  
Ў СТАРАЖЫТНЫХ ГАРАДАХ БЕЛАРУСІ 

The article dwells upon the main trends in development of jewelry arts in ancient Belarusian 
towns. The analysis is based on investigations of Belarusian archaeologists, historians and linguists 
describing ancient crafts, including jewelry arts and its assortment, character and technology. The 
author makes an attempt to summarize the material and to give an integrated view of development and 
peculiarities of jewelry arts in Belarus in the Middle Age.   

Уводзіны. Цікавасць кожнага цівілізаванага 
грамадства да свайго мінулага – абавязковы за-
кон развіцця. Сувязь з мінулым у яго духоўным 
і матэрыяльным увасабленні магчыма праса-
чыць, звярнуўшыся да помнікаў ювелірнага 
мастацтва, яго развіцця ў канкрэтны гістарыч-
ны перыяд. 

Асноўная частка. Сведчанняў аб ювелір-
ным мастацтве Беларусі XI–XIII стст. няшмат, 
і яны носяць фрагментарны характар. Гэта ў 
асноўным матэрыял, прысвечаны вывучэнню 
касцюма насельніцтва розных рэгіёнаў Белару-
сі. Значны ўклад у рэканструяванні традыцый-
нага касцюма і аксесуараў да яго ўнеслі дас-
ледчыкі Л. У. Дучыц, В. М. Бялявіна, Л. В. Ра-
кава, Г. В. Ласкавы. Каштоўныя звесткі пра 
мастацкую апрацоўку металаў у старажытных 
гарадах  Беларусі ўтрымліваюць  працы архео-
лагаў П. Ф. Лысенкі, Г. В. Штыхава, Э. М. Зага-
рульскага, Т. С. Бубенька і інш.  Пры вывучэнні 
ювелірнай справы XI–XIII стст. значную ролю 
набываюць працы беларускіх мастацтвазнаўцаў 
Я. М. Сахуты, Б. А. Лазукі, Г. А. Барвенавай. 

Разам з тым задача цэласнага вывучэння 
ювелірнага мастацтва Беларусі з’яўляецца над- 
звычайна важнай і актуальнай. 

Ювелірнае мастацтва – адзін  з найстара-
жытнейшых і шырока распаўсюджаных відаў 
дэкаратыўна-прыкладнога мастацтва; выраб 
мастацкіх рэчаў з каштоўных, а таксама з ін-
шых каляровых металаў у спалучэнні з каштоў-
нымі камянямі, жэмчугам, шклом, бурштынам, 
перламутрам, косцю і інш. На тэрыторыі Бела-
русі вырабы з металу з’явіліся досыць даўно – у 
пачатку 2-га тысячагоддзя да н. э., у часы брон-
завага веку, азнаменаванага з’яўленнем медных 
і бронзавых  рэчаў. Рэдкі і пр ыгожы матэр ыял 
выкарыстоўваўся галоўным чынам для вырабу 
ювелірных упрыгажэнняў. Далейшае развіццё 
ювелірнай справы звязана з пашырэннем дыя-
пазону матэрыялаў, якія апрацоўваліся майст-
рамі, знаёмствам з рознымі тэхнічнымі прыёма-
мі, павелічэннем асартыменту вырабаў. 

Матэрыялы гістарычных  крыніц сведчаць, 
што буйныя гарады Беларусі ў XI–XIII стст. 
становяцца цэнтрамі рамесніцкай вытворчасці, 
дзе мастацкая апрацоўка металаў займае адно з 
вядучых месц. Большасць знаходак звязана з ін-
тэнсіўным развіццём кавальскага рамяства.  

Гарадскія майстры, што абслугоўвалі патрэбы 
феадалаў і царквы, павінны былі пастаянна 
ўдасканальваць сваё майстэрства, актыўна зас-
войваць тэхналагічныя дасягненні суседзяў. 
Дзякуючы паступленню вырабаў і сыравіны з-
за мяжы, што траплялі гандлёвымі шляхамі, 
яны мелі магчымасць знаёмства з новымі 
ўзорамі і тэхнічнымі прыёмамі. Актывізацыі 
рамяства спрыяў і рынак, на які пачынаюць 
працаваць многія гарадскія майстры. 

Асартымент ювелірных вырабаў уражвае 
багаццем і разнастайнасцю. Раскопкі ў Мінску, 
Віцебску, Полацку, Тураве, Ваўкавыску, Пінску 
і іншых гарадах Беларусі далі шматлікія зна-
ходкі вырабаў ювелірнага мастацтва.  

Сярод іх жаночыя ўпрыгажэнні (галаўныя 
ўпрыгажэнні – колты, скроневыя колцы, завуш-
ніцы; нагрудныя прывескі – лунніцы, конікі, 
амулеты-змеевікі, манетападобныя прывескі, 
шыйныя грыўні, фібулы, шпількі, пацеркі; уп-
рыгажэнні рук – пярсцёнкі і бранзалеты); паяс-
ныя спражкі і накладкі, гузікі, ланцужкі і іншыя 
аксесуары касцюма; прадметы рэлігійнага куль-
ту (нацельныя крыжыкі, энкалпіёны, абразкі, 
лыжачкі для прычашчэння, лампадкі, фрагмен-
ты хорасаў і падсвечнікаў, абломкі званоў). 

Пры ўсёй агульнасці культуры Старажыт-
най Русі на тэрыторыі сучаснай Беларусі яна 
мела спецыфіку. Найбольш яскрава гэта выяві-
лася ў матэрыяльнай і духоўнай культуры По-
лацкай зямлі. У Полацку квітнела высокая ран-
нефеадальная культура, развівалася пісьменст-
ва, вялося летапісанне, шырока распаўсюджва-
ліся рамёствы – ганчарнае, кастарэзнае, дрэва-
апрацоўчае, гарбарна-шавецкае, кавальскае, 
ювелірнае.  

Пра ступень развіцця металаапрацоўчага 
рамяства старажытнага Полацка можна мерка-
ваць па вырабах з чорнага металу, шматлікіх 
знаходках прыладаў працы, знойдзенных у слоі 
канца X–XIII ст.: клешчы, малаткі, кавадлы, зу-
білы, прабойнікі. У старажытных гарадах Бела-
русі шырока была распаўсюджана ліцейная 
справа. Полацкім рамеснікам быў знаёмы скла-
даны прыём адліўкі пустацелых упрыгажэнняў. 
Некаторыя формы выкананы з такой стараннас-
цю, што самі па сабе з’яўляюцца выдатнымі 
ўзорамі прыкладнога мастацтва. Майстры 
ювелірнай справы ў гарадах валодалі акрамя 

ліцця іншымі прыёмамі апрацоўкі каляровых і 
высокародных металаў – каваннем, чаканкай, 
гравіраваннем, цісненнем, штампаваннем, вала-
чэннем дроту, сканнем, чарненнем і зярненнем. 
Па меркаванні даследчыкаў, ёсць высновы лі-
чыць, што ў  Полацку была наладжана вытвор-
часць перагародчатых эмалей. 

У горадзе вырабляліся як высокамастацкія 
творы з золата і серабра па заказах феадалаў і 
вышэйшага духавенства, так і танныя ўпрыга-
жэнні з каляровых металаў і іх сплаваў. Пры ар-
хеалагічных раскопках знойдзены шматлікія 
вырабы ювелірнага мастацтва: скроневыя кол-
цы, нагрудныя спражкі, манетападобныя пры-
вескі, ланцужкі, пярсцёнкі, бранзалеты, прадме-
ты рэлігійнага культу. 

Рэдкай знаходкай з’яўляецца знойдзены ў 
слоі пачатку XIII ст. фрагмент залатога вырабу, 
аздоблены перагародчатай эмаллю трох коле-
раў – сіняга, белага, чырвонага  [1, с. 18]. У По-
лацку знойдзены два бронзавыя пярсцёнкі мя-
жы XII–XIII стст. са шклянымі ўстаўкамі, а ў 
слоі першай паловы XIII ст. – білонавы пазало-
чаны пярсцёнак-пячатка з шасцівугольным 
шчытком, на якім выгравіравана выява птушкі з 
распасцёртымі  крыламі  [2, с. 395].  

У Полацкай зямлі паўмесячніцы (лунніцы) 
знойдзены ў Копысі, Мінску, Друцку, плоскія 
стылізаваныя фігуркі жывёлін – канькі, распаў-
сюджаныя ў курганах часцей за ўсё смаленскіх 
крывічоў, сустрэліся ў Віцебску, Лукомлі, Мінс-
ку, Лагойску, Браславе, на паселішчы на Менцы 
[2, с. 478]. На думку даследчыкаў, характар гэ-
тых упрыгажэнняў-амулетаў даволі ўстойлівы, 
хаця яны стылістычна не зусім аднатыповыя. 

Звяртае ўвагу значная колькасць у жаночым 
убранні манетападобных прывесак з салярнай 
сімволікай, што добра пацвярджаюць матэрыя-
лы з Полацку. Трэба адзначыць, што ў арнамен-
тыке ўпрыгажэнняў XIII ст. назіраецца мноства 
язычніцкай сімволікі. Асаблівую цікавасць мае 
форма для адліўкі прывесак з узорам, блізкім да 
кветкі з 12 пялёсткамі (лічба 12 у славян лічы-
лася свяшчэннай) 

Шэдэўрам тагачаснага эмальернага ювелір-
нага мастацтва з’яўляецца крыж, выраблены 
полацкім майстрам Лазарам Богшай у 1161 г. 
па заказу полацкай князёўны Ефрасінні. Крыж 

выконваў ролю каўчэга для захавання хрысці-
янскіх рэліквій. Яго асновай было кіпарысавае 
дрэва. Звер х у і знізу твор  закр ывалі залатыя 
пласціны, аздобленыя каштоўнымі камянямі, 
арнаментальнымі кампазіцыямі і абразкамі, 
якія былі выкананы ў тэхніцы перагародкавай 
эмалі [1, с. 38]. Па майстэрстве выканання юве-
лірны выраб Лазара Богшы не саступаў леп-
шым візантыйскім узорам, вырабленым у гэтай 
найтанчэйшай тэхніцы. Шасціканцовы крыж 
меў вышыню каля 52 см, пасярэдзіне ў квадрат-
ных падпісаных гнёздах знаходзіліся рэліквіі. 
Яго бакі былі абкладзены срэбнымі з пазалотаю 
пласцінамі, выкананымі ў тэхніцы ціснення. 
Твор быў абведзены шнурком перлаў. Крыж 
Ефрасінні Полацкай з’яўляецца не толькі вы-
датным творам дэкаратыўна-прыкладнога мас-
тацтва, дзе мае месца спалучэнне ўсіх вядомых 
на той час відаў мастацкай апрацоўкі металаў, 
але і каштоўным помнікам старажытнабеларус-
кага пісьменства. У першым надпісе паведам-
ляецца аб годзе стварэння святыні, кошце матэ-
рыялаў і працы, у другім жа запісаны праклён 
таму, хто знясе выраб са Спаскай царквы, якой 
падаравала яго Ефрасіння. 

Створаны ў XII ст. крыж Ефрасінні Полац-
кай з’яўляецца выдатным узорам мастацкай 
дзейнасці нашых продкаў. 

Віцебск па праву адносіцца да старажытных 
культурных, эканамічных і палітычных цэнтраў 
беларускай зямлі. У гісторыі раннесярэдневяко-
вай мастацкай культуры Віцебска вылучаюцца 
два па ўзроўню развіцця і ступені значнасці пе-
рыяды. Першы (у межах IX–XI стст.) звязаны з 
фарміраваннем горада на месцы Верхняга, з’яў-
леннем паселішч на месцы Ніжняга замкаў і на-
раджэннем уласна віцебскага мастацтва. У све-
тапоглядзе дадзенага перыяду пануе дуалізм – 
язычніцтва і хрысціянства, традыцыі духоўнага 
жыцця сялянскай абшчыны, у народнай твор-
часці – міфалагічныя ўяўленні. Другі  перыяд  
(XII–XIII стст.), які ўяўляе цікавасць у дадзе-
ным выпадку, з’яўляецца часам найбольшага 
росквіту мастацкай культуры, часам значнага 
перагляду выразных магчымасцей мастацтва.  
Складваецца гарадская культура, дзе вызнача-
льнае месца адводзіцца распаўсюджванню на 
славянскіх землях хрысціянства, вялікакняжыц-
кай уладзе, развіццю інтэрнацыянальных сувя-
зей [3, с. 15]. 

Трэба адзначыць, што мастацкая культура 
Віцебска (а ў далейшым і Віцебскага княства) 
фарміруецца як з мастацтва царкоўнага, так і з 
народнай мастацкай творчасці.  

[1, с. 18]. Гэты ўзор уяўляў 
сабой сімвалічную выяву сонца з яго 12 месяца-
мі і, відаць, перадаваў думку аб залежнасці ўся-
го існуючага на зямлі ад сонечнага цяпла і свят-
ла, ад змены пары года. Падобны арнамент ува-
сабляў комплекс касмічных вераванняў стара-
жытных славян. Сімвалы сонца адыгрывалі ма-
гічную ролю абярэгаў. Ювелірныя вырабы, якія 
служылі амулетамі, не зніклі ў перыяд хрысці-
янства, а дапоўніліся новымі відамі. У творах 
мастацкай апрацоўкі металаў прасочваецца гіс-
тарычная і семантычная пераемнасць хрысціян-
скіх абярэгаў ад язычніцкіх.  

Матэрыялы археалагічных раскопак, архіў-
ныя і друкаваныя крыніцы сведчаць, што ў ста-
ражытным Віцебску развіваліся разнастайныя 
мастацкія рамёствы: ганчарства, ткацтва, мас-
тацкая апрацоўка дрэва, косці і металу. Мерай 
прагрэсу ў развіцці дэкаратыўна-прыкладнога 

мастацтва з’яўляецца пашырэнне колькасці ра-
месніцкіх спецыяльнасцей. У Віцебску (як і ў 
іншых беларускіх  гарадах) у сярэдзіне XIII ст. 
іх налічвалася каля 60  (Б. А. Рыбакоў).  

Вядучае месца сярод іх займала ювелірная 
справа, аб чым сведчаць знойдзеныя прылады 
працы і гатовыя творы майстэрства ювеліраў. 
Вырабы віцебскіх майстроў даюць магчымасць 
гаварыць аб тонкім мастацкім гусце, добрым 
разуменні ўласцівасцей матэрыялаў, высокім  
валоданні тэхнікай. 

Даследчык Т. С. Бубенька прыводзіць пера-
канаўчыя доказы, што прадукцыя майстроў 
ювелірнай справы Віцебска належыць да агуль-
наславянскага  тыпу  [4, с. 50]. Віцебскія пры-
вескі падзяляюцца на чатыры групы: лунніцы, 
зааморфныя і манетападобныя, чацвёртая група 
аб’ядноўвае прывескі тыпу бразготак, лапчас-
тых, трапецападобных, язычковых, якія выка-
рыстоўваліся для стварэння шумавога эфекту.  
З іншых відаў упрыгажэнняў сярод гараджан 
былі распаўсюджаны пярсцёнкі і бранзалеты 
(дротавыя, вітыя, кручаныя, пласцінчатыя і 
лодкападобныя ).  

Складанай часткай мноства караляў  з’яўля-
ліся ланцужкі: бронзавыя плеценыя малога ды-
яметру сячэння (X ст.) і ланцужкі з вузкіх пало-
сак волава (XII – першая  палова XIII ст.). Ся-
род рэчаў касцюма трэба ўзгадаць спіралекол-
цавыя фібулы прамавугольнага, круглага і 
трохвугольнага сячэння, фрагменты зоркапа-
добнай шпількі, гузікі, нашыўныя бляшкі і гэ-
так далей. Цікавасць уяўляюць таксама залаты 
драцяны пярсцёнак рамбічнага сячэння з разам-
кнутымі канцамі вагой 22,35 г, крыж з выявай 
вялікамучаніка Мікалая, бронзавыя  накладкі да 
скураной сумкі і інш  [3, с. 29]. 

У асобную групу вылучаюцца прадметы 
хрысціянскага культу: трохпялёсткавыя пры-
вескі з крыжападобнымі канцамі, з круглым за-
вяршэннем лопасцей і іншых форм. 

Дзякуючы рэнтгенаметрычнаму метаду выз-
начана, што часцей за ў сё віцебскія ювелір ы 
выкарыстоўвалі  сплавы алавяністай бронзы і 
свінцова-алавяністыя сплавы, хоць ім была вя-
дома і апрацоўка чыстых золата і серабра 

 Віцебскія майстры добра адчуваюць маг-
чымасці тэхнікі і стылю, пачынаюць шырока 
засвойваць, інтэрпрэтаваць і перапрацоўваць на 
свой лад узоры не толькі візантыйскага, але і 
заходнееўрапейскага мастацтва.  

Вырабы з каляровых металаў сустракаюцца 
амаль ва ўсіх старажытных гарадах Беларусі, і 
Тураўская зямля не з’яўляецца выключэннем. 
Пра існаванне вытворчасці ювелірных упрыга-
жэнняў і прадметаў рэлігійнага культу сведчаць 
знаходкі разнастайных ювелірных вырабаў, не-
абходнай для іх узнікнення сыравіны і прыла-
даў працы майстроў.  

Археалагічныя матэрыялы даюць магчы-
масць меркаваць, што ювелірнае рамяство 
больш за ўсё было прадстаўлена ў Тураве. У го-
радзе існаваў найбольш развіты попыт на юве-
лірныя вырабы сярод прадстаўнікоў феадаль-
ных вярхоў і найбольш забяспечаны збыт тво-
раў мясцовых майстроў. 

Асаблівае значэнне маюць некаторыя віды 
жаночых упрыгажэнняў, уласцівыя пэўным ус-
ходнеславянскім плямёнам. Іх распаўсюджван-
не дазваляе даследчыкам удакладніць тэрыто-
рыю рассялення і межы плямён. У кожнай сла-
вянскай зямлі існавалі свае этнаграфічныя ад-
розненні ў  стылі і малюнку жаночых  упрыга-
жэнняў, па якім археолагі даволі дакладна выз-
начаюць межы зямель радзімічаў, крывічоў, 
дрыгавічоў. Так амаль кожны тып скр оневых 
колцаў, што прымацоўваліся да галаўнога ўбо-
ру або ўпляталіся ў валасы, з’яўляецца надзей-
най этнавызначальнай прыкметай аднаго з ус-
ходнеславянскіх  плямёнаў.  Крывічанкам  былі 
ўласцівыя драцяныя бранзалетападобныя  кол-
цы, радзімічанкам – сяміпрамянёвыя, дрыгаві-
чанкам – пярсцёнкападобныя  з ажурнымі ці 
зярнёнымі пацеркамі

[3,  
с. 29]. Вырабы, адлітыя са сплаваў серабра з во-
лавам, амаль не адрозніваліся ад сапраўднага 
серабра. Даволі цікава і тое, што ва ўсе колеры 
майстры-ювеліры ўносілі рэальны сэнс. На- 
прыклад, сярэбраныя лунніцы сваёй бліскучас-
цю паўтаралі бляск і прыгажосць маладога ме-
сяца. Бронза перадавала сваімі залатымі адліва-
мі шэрсць коней і пяро птушак, вобраз чалавека 
і святло месяца і гэтак далей. 

 

Асобную групу ювелірных вырабаў склада-
юць прадметы рэлігійнага культу. Уплыў хрыс-
ціянства распаўсюдзіўся і на творы дэкаратыў-
на-прыкладнога мастацтва. Пры археалагічных 
раскопках старажытных гарадоў Тураўскай 
зямлі сустракаліся розныя прадметы хрысціянс-
кага культу.  Даволі часта іх выраблялі з каля-

[5, с. 18]. 
Адно з найбольш распаўсюджаных у дрыга-

вічоў жаночых упрыгажэнняў – шкляныя па-
церкі. Разнастайнасць вырабаў па форме і коле-
ру надзвычайна вялікая. Шкляныя пазалочаныя 
і пасярэбраныя пацеркі шырока распаўсюджа-
ны на тэрыторыі ўсіх усходнеславянскіх плямё-
наў. Пры вырабе такіх упрыгажэнняў на шкля-
ную аснову накладвалася тонкая металічная 
фольга, на якую наносіўся пласт празрыстага 
шкла. Па фор ме яны бываюць цыліндрычныя, 
бочкападобныя, р абр ыстыя і інш. Пацер кі 
дадзенага віду сустракаюцца па ўсёй тэрыторыі 
дрыгавічоў [6, с. 63]. 

Аблюбаванымі жаночымі ўпрыгажэннямі 
былі бранзалеты і пярсцёнкі, разнастайныя па 
форме і матэрыялу, аздабленні касцюма – фібу-
лы, шпількі, спражкі, гузікі. Менавіта аздаблен-
ні касцюма складаюць значную частку ювелір-
ных вырабаў і даволі часта сустракаюцца ў 
помніках Тураўскай зямлі. 

ровых металаў, выкарыстоўваючы дэкаратыў-
ную прывабнасць медзі і бронзы і тэхналагіч-
ныя якасці свінцу. У Тураве і Бярэсце знойдзе-
ны па-мастацку аздобленыя крыжы-энкалпіё-
ны, у Тураве – свінцовыя абразкі-ўстаўкі ад 
напрастольнага крыжа, у Бярэсце – дыскапа-
добны абразок-змеявік з выявай Багародзіцы 
Благавешчання і свінцовы аднабаковы абразок 
Багародзіцы Аранты, свінцовая падвесная пя-
чатка з выявай св. Дзімітр ыя Салунскага і  
св. Давіда, ніжняя частка бронзавай кадзільні-
цы, бронзавая лыжачка для  прычашчэння і гэ-
так  далей [6, с. 235].  

Высокамастацкая апрацоўка вырабаў мяс-
цовых ювеліраў з’яўляецца важкім сведчаннем 
культурнага жыцця ў дадзеным рэгіёне.  

Заключэнне. У старажытных гарадах Бела-
русі імкліва ішло наперад развіццё жыцця ва 
ўсіх яго праявах – эканамічнай, сацыяльнай, па-
літычнай, культурнай. Менавіта ў гарадах былі 
засяроджаны вышэйшыя дасягненні і вынікі куль-
турнага развіцця грамадства. Разнастайнай па-
водле формы і багатай па зместу з’яўляецца 
ювелірная справа Беларусі XI–XIII стст. 

У дадзены перыяд атрымліваюць распаў-
сюджанне спецыфічныя гарадскія ўпрыгажэнні: 
колты, пустацелыя арнаментаваныя пацеркі, 
шырокія створчатыя бранзалеты і іншыя выра-
бы ювелірнай справы. Яны адрозніваюцца 
шматлікімі формамі і выявамі, на творах суст-
ракаюцца раслінны, геаметрычны, тэраталагіч-
ны арнаменты, што дазваляе меркаваць пра вы-
сокі ўзровень майстэрства беларускіх рамесні-
каў. Засвойваючы мастацкія дасягненні блізкаў-

сходніх і заходнееўрапейскіх майстроў, бела-
рускія ювеліры ў адпаведнасці з мясцовымі гус-
тамі і традыцыямі давалі арыгінальныя, непаў-
торныя, нацыянальна адметныя творы.  

 Ювелірныя вырабы адлюстроўвалі здабыт-
кі мастацкага жыцця  нашых продкаў, спалуча-
лі ў сябе ўтылітарныя, эстэтычныя, сімволіка-
абрадавыя функцыі, што мае для нашчадкаў ве-
лізарную гісторыка-культурную каштоўнасць. 

